
L I B RO S

Cae nas nosas
mans, como froi-
to maduro do ou-

tono, cando vén da pri-
mavera, o libro Fóra do
sagrado, de Anxo An-
gueira (Manselle, 1961).
A súa obra anterior (ex-
cluíndo a súa faceta na-
rrativa) transitaba pola
experiencia da paisaxe
natal en Val de Ramirás
(1989), a apelación ao
esforzo comunal en O
valo de Manselle (1996) e
o esconxuro da razón en
Libro da vertixe (1997).
Despois de numerosos e
intensos recitais polo
noso país, Angueira
rompe o seu silencio pu-
blicando un libro que é,
ao mesmo tempo, un ex-
tenso poema ou, se pre-
ferirmos, un poema que
é, todo el, un poemario.

Ao redor da palabra
“Vigo”, da súa pre-
senza real e simbóli-
ca, mancomunada,
ao modo dun relato
espiral, vaise tecendo
unha fecunda conste-
lación de referencias
onde o lector percibe
os ecos dos grandes
escritores da nosa pa-
tria e a mensaxe pa-
sional do seu autor.
Falei de ecos, quizais
sería mellor empregar
o termo alicerces para
significar, así, a base
sobre a que asenta to-
do o seu discurso poé-
tico. Tres sombras xi-
gantescas pairan sobre
o volume. As dúas pri-
meiras resultan evi-
dentes: Manuel Anto-
nio e Méndez Ferrín.

Do primeiro xorde o
mundo naval que tan
ben casa coa cidade olí-
vica, onde, como ben
sabe o lector, o de Rian-
xo residiu algúns anos
da súa curta vida (por
certo, o concello de Vigo
segue ignorando este
feito e aínda non colo-
cou ningunha placa que
o conmemore). Mais,
tamén, o ton melancóli-
co, que vai impregnan-
do a peza con ese sabor
de despedida e de trán-
sito cósmico cara ao va-
cío: Do segundo, moito
máis dilatado e conti-

nuo, percibimos os ecos
da pólvora e das mag-
nolias, do compromiso
político concreto ao no-
mear os mortos da gue-
rra civil, todos os derro-
tados que poboan estas
páxinas, os traxicamen-
te asasinados, exilados,
represaliados ou perdi-
dos no río do tempo,
que o noso poeta trata
de exhumar con vehe-
mencia, traendo ao no-
so tempo o seu recordo:
“Vigo Berbés Baredo
Bens/mortos coma cis-
cado morto peix nas
ondas/nas ondas de ir-
mos ver e bañarnos nas
ondas/de joi e dor/que
non nos deixaron mira-
los/a meus pais
señor/para sempre non
sei onde pra sempre/na
ribeira nas ondas cheas

de sangue/e

foi o
24 de
abril de 1937
señor”

Sen pausa, o discurso
de Angueira transita to-
rrencial, como un cau-
daloso monólogo inte-
rior onde as palabras
son o territorio da evo-
cación vindicativa.
Aquí cada sílaba, cada
verso, nace da combus-
tión das súas entrañas.
Repeticións, anáforas,
aliteracións constitúen
os recursos dunha ora-
lidade que o emparen-
tan coa terceira sombra

benefactora que aínda
non citei: Uxío Novo-
neyra. Non é casual o
uso de constantes dia-
lectalismos e de fórmu-
las repetitivas. Non é
casual que Anxo An-
gueira sexa un extraor-
dinario rapsoda, un re-
citador que en estado
de transo vai escancian-
do os seus versos como
noutrora o do Courel
tamén escandía os seus.

Estamos a falar do No-
voneyra de Vietnam
Canto, do ton salmódi-
co e reivindicativo dun
poema feito para ser re-
citado. Por iso, este tipo
de poesía gaña moitos
enteiros cando é ouvi-
da, cando encarna nos
labios do rapsoda e co-
munica directamente
co público receptor,
mentres que, escrita,

perde parte

dese ful-
gor comu-

nicativo. Consecuente-
mente, non hai mellor
bálsamo para curar as
feridas do mundo e das
inxustizas históricas
que ouvir en boca de
Anxo Angueira estes
versos incenciados.

ANGUEIRA, Anxo, Fóra
do sagrado, Ed. Xerais,
Vigo, 2007, 56 páxinas.

No territorio da evocación vindicativa

Román Raña

A modo dun relato

Ade Marina Mayoral
é unha narrativa de
calidade contrasta-

da que, malia o que poida
parecer, foi sempre a con-
tracorrente. Explícome:
unha escrita como a súa,
alicerzada na prospección
psicolóxica dos persona-
xes, nas fías de entrambili-
cado entretecido senti-
mental, decote enleado no
drama da relación inter-
persoal, nas tan humanas e
recoñecibles traxedias co-
tiás de seres que aman, du-
bidan, sofren e rifan nun-
ha xungla social que acan-
toa, limita, aguilloa, condi-
ciona e desarma ao cida-
dán medio, á señora ou
señor de a pé, aparente-
mente intranscendente e,
porén, paisanaxe de nós,
unha narrativa desta índo-
le non está de moda, pola

simple ra-

zón
de que é
unha narra-
tiva intemporal.
Así, cando a fins dos
oitenta e primeiros no-
venta a mindoniense co-
mezaba a dar á luz as súas
primeiras obras en galego,
por aquí andabamos ocu-
pados en aterraplenar os
baleiros subxenéricos (na-
rrativa de aventuras, te-
rror, ciencia-ficción...) e,
anos despois, empezounos
a preocupar a narrativa
urbana e experimental,
con aires de realismo su-
cio, posmodernismos va-
rios, bravús e neotremen-

dismos de pasotismo mar-
xinal estético da xeración
da desmemoria.

Velaí o atractivo da prosa
da autora, liberada das
trampas do comercial,
anos luz dos fashion vic-
tims literarios que inzan
por algúns catálogos edi-
toriais. A Mayoral interé-
salle contar unha historia e
defrontarnos cos volcáns
interiores dos seus perso-
naxes. É o seu un relatar
dérmico, que procura me-
nos os siloxismos da fría
lóxica que as razóns do co-
razón. Importa a pel, o
arreguizo das sensacións, a
pavura do incontrolable, o
aceiro do rancor, a anguria
do inexplicable, o melan-
cólico pozo da ausencia.
Non gasta salvas en descri-
bir o músculo, o seu non
son os fotogramas de road
movie trepidantes, nin os

caóticos flas-

h e s
do un-

derground
arrabaldeiro

urbanita. Debuxa cos tra-
zos mínimos, como o bo
pintor, que non necesita
tronzar os lenzos para fa-
celos pasar por modernos,
nin camelarnos con vide-
oinstalacións ridículas.
Comparece o que ten de
comparecer: uns persona-
xes, unhas relacións com-
plexas entre eles, un drama
inesperado, un final incer-
to. E tensando esta tenza

central van cruzando ou-
tras cordaxes ben coñeci-
das na traxectoria da escri-
tora: o amor como man-
dorla xerminal, dadora de
sentido universal; a auto-
rreferencialidade e o xogo
metaliterario que balizan a
singradura a seguir; os es-
pazos simbólicos, a con-
cepción macrotextual do
cosmos creado; a arquitec-
tura epistolar, dicir directo
e secasí habelenciosamen-
te ganduxado.

O desafío aquí non reside
senón en ir abrindo as
portas das estancias escu-
ras da ánima, explicar os
estraños mecanismos, os
ocultos resortes que nos
arrastran aos límites de
nós mesmos. Saber de on-
de nace a desafección, que
valor ten unha existencia
entregada aos outros, por
que por veces os amores
–fraternos, maternais,
amigables, sensuais– baten
entre si e estouran como
galaxias interiores que
nos obrigan a reordenar
as nosas vidas.

O argumento, a trama
contidista é o de menos.
Podía ser outra tanto como
a que é, aínda que a escolla,
xaora, non é aleatoria e
serve ao propósito firme
da autora: mergullarnos
nun inquirir clásico sobre
das relacións imitativas en-
tre a arte e a realidade, tea-
tro do existir, palabras coas
que se conciben mundos
nos que tamén se viven as
nosas vidas. E, de por par-
te, facernos asomar ao moi
complexo limbo do inter-
acturar humano, ás rela-
cións familiares e de pare-
lla, olladas cunha lupa de
aumento, microscopio de
debilidades, erros
(in)comprensibles e fideli-
dades eternas.

Case perfecto de Marina
Mayoral ancora no esen-
cial. Lonxe de accidentes
aristotélicos, unha obra
substantiva, novelar que
permanece.

MAYORAL, Marina, Case
perfecto, Ed. Xerais, Vigo,
2007, 291 páxinas.

Narrativa esencial
Nas escuras estancias da ánima

Armando Requeixo

O
discurso
transita
torrencial, como
un caudaloso
monólogo

I
mporta a pel,o
arreguizo das
sensacións,o
aceiro do rancor,
a anguria do

inexplicable 


